Tənəffüs mərkəzinin sistem təşkili
Tənəffüs mərkəzinin müxtəlif səviyyələrində yerləşən inspirator neyronlar xemoreseptorlar vasitəsilə bədənin tənəffüs tələbatı haqqında məlumat alır. Digər tərəfdən, onlara orqanizmin vəziyyəti ilə bağlı əlavə amillər təsir göstərir: hərarət, tənəffüs və digər əzələlərin fəaliyyəti haqqında afferentasiya, alveollardan impulsasiya,  emosional hal- məsələn, ağrı, insanın sosial fəaliyyəti ilə bağlı sosial təsirlər (mahnı oxumaq, mühazirə oxumaq və s.), ekspirator neyronların vəziyyəti və s.
Bunlar tənəffüs funksional sistemində afferent sintez proseslərini  müəyyənləşdirir. Afferent sintez nəticəsində molekulyar proseslər əsasında inspirator neyronlar lazımi qədər hava qəbul etmək "qərarını alırlar". Bu "qərar" sinir impulsasiyası  şəklində tənəffüs əzələ aparatına ünvanlanır.
Bununla bərabər tənəffüs mərkəzində nəzarətedici aparat tapılmışdır- fəaliyyət nəticəsinin akseptoru (V.A.Polyansev, Y.İ.Feldşerov). Bu aparat aşağıdakı kimi işləyir.
İnspirator neyronlar öz akson kollateralları vasitəsilə işçi orqanlara impuls göndərən kimi "impulsların sürəti" tsiklik əlaqələr ilə birləşən xüsusi interneyronlara göndərilir. Ağciyərlərin dartılma reseptorlarından afferentasiya gələnə qədər oyanma bu neyron dairələrində dövran edir. Bu neyronlar afferentasiyanın xüsusiyyətini daima qiymətləndirir. Alveolların və bronxiolların gərilmə reseptorlarından gələn afferentasiya əvvəlcədən formalaşmış tənəffüs telebatına uyğun olarsa, o zaman tənəffüs aktı uğurla başa çatmış sayılır və növbəti tənəffüs tsikli formalaşır.
Əgər alveol və bronxiollardan gələn əks afferentasiya tənəffüs tələbatına uyğun gəlmirsə, növbəti nəfəs almada inspirator  neyronlar əlavə tənəffüs tələbatının ödənilməsinə yönəldilmiş dəyişilmiş komanda göndərir.
Bu mexanizm xüsusi təcrübələrdə (V.A.Polyansev) təsdiqini tapır. Narkoz altında olan dovşanlarda diafraqma siniri açılır. Xüsusi elektrodlar vasitəsilə onun üzərindən diafraqmaya gedən impulslar qeydə alınır.
İmpulsasiyanın xarakteri elektrik çevirici ilə qiymətləndirilir. Çevrilmiş siqnallar xüsusi elektron cihaza daxil olur. Heyvanlar süni tənəffüsə keçirilir. Bu zaman idarə olunan tənəffüs baş verir: heyvanların ağciyərlərinə daxil olan hava diafraqma sinirinin impulsasiya xarakterinə uyğun gəlir, süni sistem  diafraqma sinirin siqnalları ilə heyvanın ağciyərinə daxil olmuş havanın miqdarını hər halda dəqiq təyin edir. Məlum oldu ki, situasiyanı dəyişərək və diafraqma sinirində 30sm3 havaya tələbat olduğunu  göstərən siqnal olanda, heyvanın ağciyərlərinə (süni tənəffüs aparatının fəaliyyətini yönəldilmiş şəkildə dəyişmə yolu ilə) 20sm3 hava daxil olur, tənəffüs mərkəzi bu dəyişməyə  dərhal reaksiya verir. Növbəti nəfəsalmada diafraqma siniri vasitəsilə "40sm3 hava götürmək" impulsasiyası daxil olur, yəni beləliklə 10sm3 havada olan əskik kompensasiya olunur.
Misal gətirilmiş tecrübe göstərir ki, tənəffüs funksional sistemdə sinir və humoral kodların əsasında hər zaman tənəffüs tələbatı qiymətləndirilir. Fəaliyyət nəticəsinin akseptor aparatının köməyilə o daim ağciyərlərə daxil olmuş havanın miqdarı və keyfiyyəti ilə müqayisə olunur. Bu proseslər şüursuz baş verir. Tənəffüs aktı avtomatlaşdırılıbdır. Lakin bu mexanizmin fəaliyyətinin müxtəlif hallarında (mes, orqanizmə tənəffüs tələbatına uyğun olmayan hava daxil olduqda) insanın şüurlu fəaliyyət mexanizmləri, məsələn davranış mexanizmi işə qoşulur.
Tənəffüs funksional sisteminin davranış hissəsi, bir qayda olaraq, yalnız ekstremal hallarda, hansısa səbəbdən orqanizm özünün daxili tənzim mexanizmləri hesabına, uzun müddət tənəffüs tələbatlarını optimal səviyyədə təmin edə bilmədikdə qoşulur.  Buna misal çoxlu sayda insanların məhdud məkanda toplanmasıdır. Ətraf havada oksigenin miqdarı azalıb karbon qazının miqdarı artdıqca, bu insanlarda avtomatik olaraq emosional diskomfort yaranır. Bu halda ekstremal situasiyanı aradan qaldırmaq, ya da ondan qaçmaq motivasiyası yaranır. Tənəffüs motivasiyasının əsasında oksigenin daxil olmasını və karbon qazının xaric olunmasını təmin edən xüsusi adekvat fəaliyyət formalaşır.




